
PUL BOZORI BARQARORLIGINI TA’MINLASHDA 
TIJORAT BANKLARIDA LIKVIDLIKNI 
BOSHQARISH SAMARADORLIGI

Sattorova Nasiba G‘anijon qizi
“Bank ishi” kafedrasi katta o‘qituvchisi,
Toshkent davlat iqtisodiyot universiteti
elektron pochta: nasiba_sg7@mail.ru
ORCID: 0000-0003-2967-9830

Annotatsiya: Pul bozori barqarorligini ta’minlashda tijorat banklarining likvidlikni boshqarishdagi o‘rni va uning samaradorligi 
tahlil qilinadi. O‘zbekiston moliyaviy tizimi doirasida qisqa va uzoq muddatli likvidlik ko‘rsatkichlari (LCR, NSFR, kredit-
depozit nisbati) asosida bank faoliyatining holati o‘rganildi. Tadqiqotda statistik va solishtirma tahlil metodlari qo‘llanilib, 
2020–2024-yillar davomida tijorat banklarining likvidlik siyosati va Markaziy bankning tartibga solish mexanizmlari tahlil 
qilindi. Xulosa va takliflar bozor infratuzilmasini mustahkamlash, moliyaviy vositalarni diversifikatsiya qilish, shuningdek, 
texnologik integratsiyani chuqurlashtirish zarurligini ko‘rsatadi. Mazkur maqola O‘zbekiston pul bozorining barqaror 
ishlashiga xizmat qiluvchi amaliy yondashuvlarni taklif qiladi.

Kalit soʻzlar: Pul bozori, likvidlik, tijorat banklari, LCR, NSFR, kredit-depozit nisbati, moliyaviy barqarorlik, Markaziy bank, 
likvidlik boshqaruvi, monetar siyosat, bank risklari.

Аннотация: В статье анализируется роль и эффективность управления ликвидностью коммерческими банками 
в обеспечении стабильности денежного рынка. В рамках финансовой системы Узбекистана изучено состояние 
деятельности банков на основе показателей краткосрочной и долгосрочной ликвидности (LCR, NSFR, 
соотношение кредитов и депозитов). В исследовании применялись статистические и сравнительные методы 
анализа, охватывающие период 2020–2024 годов, с акцентом на политику ликвидности коммерческих банков и 
регулирующие механизмы Центрального банка. Сделанные выводы и предложения указывают на необходимость 
укрепления рыночной инфраструктуры, диверсификации финансовых инструментов, а также углубления 
технологической интеграции. Данная статья предлагает практические подходы, способствующие устойчивому 
функционированию денежного рынка Узбекистана.

Ключевые слова: Денежный рынок, ликвидность, коммерческие банки, LCR, NSFR, соотношение кредитов и 
депозитов, финансовая стабильность, Центральный банк, управление ликвидностью, монетарная политика, 
банковские риски.

Abstract: This article analyzes the role and effectiveness of liquidity management by commercial banks in ensuring the 
stability of the money market. Within the framework of Uzbekistan's financial system, the study examines the state of 
banking operations based on short-term and long-term liquidity indicators (LCR, NSFR, and the loan-to-deposit ratio). 
Statistical and comparative analysis methods were employed to assess the liquidity policy of commercial banks and the 
regulatory mechanisms of the Central Bank over the period 2020–2024. The conclusions and recommendations highlight 
the need to strengthen market infrastructure, diversify financial instruments, and deepen technological integration. This 
article proposes practical approaches that contribute to the stable functioning of Uzbekistan’s money market.

Key words: money market, liquidity, commercial banks, LCR, NSFR, loan-to-deposit ratio, financial stability, Central Bank, 
liquidity management, monetary policy, banking risks.

K I R I S H
 Pul bozori har bir mamlakat moliyaviy tizimining barqarorligini ta’minlovchi muhim bo‘g‘in hisoblanadi. 

Ayniqsa, tijorat banklarining likvidlikni boshqarish darajasi bevosita bu bozordagi o‘zgaruvchanliklarga ta’sir 
ko‘rsatadi. O‘zbekiston sharoitida so‘nggi yillarda moliyaviy islohotlar, bank sektorining raqamli transformatsiyasi 
va monetar siyosatning takomillashuvi fonida likvidlikni samarali boshqarish masalasi dolzarb ahamiyat kasb 
etmoqda. Mazkur maqolada tijorat banklari faoliyatida likvidlikni boshqarish mexanizmlari tahlil qilinib, ularning 
pul bozori barqarorligiga ta’siri baholanadi.

O‘zbekiston Respublikasi moliyaviy tizimida so‘nggi yillarda olib borilayotgan islohotlar, xususan, bank 
sektorini raqamlashtirish, monetar siyosatning erkinlashtirilishi, valyuta bozorining liberallashuvi va banklararo 
operatsiyalarning takomillashuvi pul bozori faoliyatiga sezilarli ta’sir ko‘rsatmoqda. 2023–2024-yillarda 
tijorat banklarida likvidlik boshqaruvining institutsional asoslari mustahkamlanib, LCR va NSFR kabi xalqaro 
standartlar tatbiq qilinmoqda. Shu bilan birga, ayrim holatlarda resurslarning noto‘g‘ri joylashuvi, uzoq muddatli 
likvidlik xavflari va makroiqtisodiy barqarorlikni tahdid ostiga oluvchi omillar mavjudligi kuzatilmoqda.

Pul bozori – bu qisqa muddatli moliyaviy resurslar bilan ta’minlash va ularni qayta taqsimlash jarayonlari 
amalga oshiriladigan muhim iqtisodiy maydon bo‘lib, u nafaqat tijorat banklarining operatsion faoliyatini, balki 
butun moliyaviy tizim barqarorligini ham belgilab beradi. Ushbu bozor orqali likvidlikni ta’minlash, foiz stavkalarini 
tartibga solish va monetar siyosatning uzluksiz ishlashi mumkin bo‘ladi. Ayniqsa, likvidlikning yetarli darajada 
bo‘lishi tijorat banklarining o‘z majburiyatlarini o‘z vaqtida bajarishi, kreditlash hajmini optimal darajada saqlab 
turishi va moliyaviy vositachilik faoliyatini izchil amalga oshirishi uchun muhim ahamiyat kasb etadi.

Bugungi globallashuv va moliyaviy integratsiyalashuv sharoitida tijorat banklari likvidlikni samarali boshqarish 
orqali nafaqat o‘z moliyaviy barqarorligini saqlab qolishga, balki pul bozori muvozanatini ta’minlashga ham 
xizmat qilmoqda. Chunki tijorat banklari pul bozori ishtirokchilari sifatida qisqa muddatli resurslarni jalb qilish, 
moliyaviy instrumentlar bilan savdo qilish, Markaziy bank bilan o‘zaro operatsiyalarni amalga oshirish orqali 
pul massasini aylanishga chiqaradilar. Shu boisdan likvidlikning talab va taklifga mos taqsimlanishi, resurslar 
oqimini samarali yo‘naltirish, ayniqsa, turli makroiqtisodiy shoklar fonida, nihoyatda muhim ahamiyatga ega.

M A V Z U G A  O I D  A D A B I Y O T L A R  S H A R H I
 J.M. Keynesning “Umumiy nazariya” asarida pul ta’minoti va likvidlik afzalligi nazariyasi asos qilib olingan. 

Keynesga ko‘ra, pulga bo‘lgan talabning yuqoriligi likvidlikni ushlab turish istagiga bog‘liq bo‘lib, bu foiz 
stavkalarining shakllanishida hal qiluvchi rol o‘ynaydi. Bu g‘oya zamonaviy bank likvidligi boshqaruvi asoslarini 
shakllantirishga xizmat qilgan[2].

M. Fridmanning monetarizm nazariyasi esa pul massasining nazoratini pul bozoridagi barqarorlikni 
ta’minlovchi asosiy vosita deb hisoblaydi. Unga ko‘ra, pul bozoridagi likvidlik haddan ziyod bo‘lsa – inflyatsiya, 
kam bo‘lsa – iqtisodiy pasayish yuzaga keladi. Ushbu yondashuvlar bugungi bank amaliyotida foiz stavkasi va 
pul massasi siyosatining uzviyligini belgilaydi[3].

A.S.Usmanov, M.B.Hamidulin, M.T.Qodirov va boshqalar tijorat banklarining moliyaviy barqarorligini 
baholash, xususan, likvidlikni boshqarish bo‘yicha ilmiy maqolalarida bank balanslari, kredit-depozit nisbati, 
MB intervensiyalari kabi amaliy mexanizmlarni yoritgan[4].

O‘zbekiston sharoitida bank tizimidagi likvidlik va pul bozori munosabatlari bo‘yicha o‘tkazilgan ilmiy 
izlanishlar soni so‘nggi yillarda ortib bormoqda. Xususan, O‘zbekiston Respublikasi Markaziy banki tomonidan 
e’lon qilinadigan “Pul-kredit siyosati sharhlari” (2021–2024) va yillik hisobotlarda tijorat banklarining likvidlik 
holati, bozor mexanizmlari va foiz stavkalari tahlili muntazam keltiriladi[5].

Jahon banki va Xalqaro valyuta jamg‘armasi (IMF) tomonidan e’lon qilingan O‘zbekiston bo‘yicha moliyaviy 
sektor barqarorligi haqidagi tahliliy hisobotlar (Financial Sector Assessment Program – FSAP)da likvidlik xavflari 
va ularning tizim barqarorligiga ta’siri chuqur tahlil qilingan[6].

Basel III standartlari doirasida LCR (Liquidity Coverage Ratio) va NSFR (Net Stable Funding Ratio) 
ko‘rsatkichlari banklar likvidligini xalqaro mezonlarda baholash uchun ishlab chiqilgan bo‘lib, Bank for 
International Settlements (BIS) tomonidan e’lon qilingan. Ushbu standartlar moliyaviy inqirozlar fonida 
banklarning likvidlik xavfini kamaytirish maqsadida ishlab chiqilgan va hozirda ko‘plab mamlakatlar, jumladan 
O‘zbekiston tomonidan ham qabul qilingan[7].

T A D Q I Q O T  M E T O D O L O G I YA S I
Mazkur tadqiqotning metodologik asosi sifatida iqtisodiy tahlil va moliyaviy monitoring tamoyillariga 

asoslangan kompleks yondashuv qabul qilindi. Tadqiqotda tijorat banklarida likvidlikni boshqarish samaradorligini 
aniqlash, uni baholash indikatorlarini aniqlashtirish hamda pul bozori barqarorligiga bo‘lgan ta’sirini empirik 
asosda aniqlash maqsad qilingan.

T A D Q I Q O T  N A T I J A L A R I
Tadqiqot davomida O‘zbekiston Respublikasi tijorat banklarining 2020–2024-yillardagi moliyaviy hisobotlari, 

Markaziy bank chiqargan pul-kredit siyosati sharhlari, REPO operatsiyalari va likvidlik ko‘rsatkichlari bo‘yicha 
statistik ma’lumotlar asosida chuqur tahlil olib borildi. Quyidagi asosiy natijalar aniqlandi.

1-jadval. Tijorat banklari likvidlik ko‘rsatkichlari
Yillar LCR (%) NSFR (%) Kredit-depozit nisbati 

(%)
2020 109.5 91.0 77.6

2021 115.2 92.7 80.2

2022 122.4 93.1 79.8

2023 127.8 91.3 82.6

2024 125.0 94.0 85.0

Jadval ma’lumotlariga ko‘ra 2020-yilda 109,5 % bo‘lib, Basel III minimal talabidan (100 %) yuqori bo‘lgan 
2021–2023-yillar oralig‘ida esa LCR ko‘rsatkichi barqaror ravishda oshgan 115,2 % → 122,4 % → 127,8 %. 
2024-yil 125,0 %  ozgina pasayish qayd etilgan, biroq xavf darajasi mavjud emas. LCR bo‘yicha tijorat banklari 
qisqa muddatli likvidlik majburiyatlarini to‘liq bajarish imkoniyatiga ega. Bu resurslarning tezkor va samarali 
boshqarilayotganini bildiradi.

NSFR (Net Stable Funding Ratio) – uzoq muddatli moliyaviy barqarorlik ko‘rsatkichi esa 2020-yilda 91,0 
% – minimal normativ darajadan past bo‘lgan 2021–2022-yillarda esa ozgina yaxshilanish – 92,7 % va 93,1 %. 
2023-yilda 91,3 % – pasayish kuzatilgan bo‘lib, 2024-yil  94,0 % – nisbiy yaxshilanish bo‘lishi kutilmoqda. NSFR 
ko‘rsatkichi hanuzgacha 100 % talabidan past bo‘lib, bu banklarning uzoq muddatli resurslar manbalariga to‘liq 
ega emasligini ko‘rsatadi. Bu esa pul bozori barqarorligiga salbiy ta’sir ko‘rsatishi mumkin.

1-diagramma. Bank tizimidagi umumiy likvidlik holati, trln soʻm

Diagrammada ma’lumotlariga ko‘ra 2025-yilning I choragida bank tizimi likvidligi profitsitda shakllanib, 
umumiy likvidlik profitsiti oʻrtacha 20,6 trln soʻmni tashkil etdi. Chorak davomida byudjet amaliyotlarining 
oshiruvchi taʼsiri hisobiga dekabr oyidagi kunlik oʻrtacha 18,5 trln soʻmdan mart oyida 23 trln soʻmgacha oshdi. 
Likvidlik profitsiti I chorakning yanvar va fevral oylarida sezilarsiz oʻsib, mos ravishda, oʻrtacha 19 va 19,7 trln 
soʻmni tashkil etgan boʻlsa, mart oyida ushbu koʻrsatkich oʻrtacha 23 trln soʻmga yetib, 2024-yilning dekabr 
oyiga nisbatan 4,5 trln soʻmga oʻsdi. 2025-yilning I choragi davomida depozitlar hajmida kuzatilgan yuqori oʻsish 
surʼatlari hisobiga bank tizimining umumiy oʻrtachalash talabi 14,2 trln soʻmni tashkil etdi. Bunda, banklarning 
vakillik hisob varagʻida oʻrtacha 3,5 trln soʻmlik qoʻshimcha likvidlik shakllanib, toʻlovlar uzluksizligining toʻliq 
taʼminlanishiga xizmat qildi.

X U L O S A L A R  V A  T A K L I F L A R
O‘zbekiston Respublikasi moliyaviy tizimi barqarorligini ta’minlashda pul bozori va tijorat banklarining 

o‘zaro hamkorligi muhim ahamiyatga ega bo‘lib, ayniqsa likvidlikni boshqarish samaradorligi ushbu tizimda 
markaziy o‘rinni egallaydi. Olib borilgan tahlillar shuni ko‘rsatadiki, so‘nggi yillarda O‘zbekiston tijorat banklarida 

qisqa muddatli likvidlik ko‘rsatkichlari (LCR) xalqaro standartlarga muvofiq darajada saqlanib kelmoqda, biroq 
uzoq muddatli moliyalashtirish (NSFR) ko‘rsatkichlari ba’zi banklar kesimida optimal darajadan past bo‘lishi 
kuzatilmoqda.

Shuningdek, pul bozorining institutsional infratuzilmasi asta-sekin takomillashayotgan bo‘lsa-da, banklararo 
operatsiyalarning nisbatan past ulushi, diversifikatsiyalangan moliyaviy instrumentlarning yetarli emasligi va 
riskni boshqarish tizimlarining texnologik darajasi mavjud muammolar sirasiga kiradi. Tahlil natijalari asosida 
tijorat banklarida likvidlik boshqaruvi samaradorligini oshirish orqali pul bozorining izchil ishlashi, foiz stavkalari 
barqarorligi va kreditlash faoliyatining muvozanatli rivojlanishi ta’minlanishi mumkinligi isbotlandi.

Tijorat banklarining likvidlikni samarali boshqarishi orqali pul bozori barqarorligi, makroiqtisodiy muvozanat 
va moliyaviy tizimning izchil ishlashi ta’minlanadi. Taklif etilgan mexanizmlar amaliyotda qo‘llanilsa, O‘zbekiston 
moliyaviy sektorida risklarga bardosh, samarador va investitsiyaviy jozibador bank tizimini shakllantirish 
imkoniyati yanada oshadi.

